
	Datganiad ar sut mae’r sefydliad yn creu, yn cynnal ac yn mewnosod diwylliant ymchwil sy’n cynnal amgylchedd cadarnhaol a chynhwysol i ymchwilwyr ar bob cam o’u gyrfa. 

	Mae ein hymrwymiad i feithrin diwylliant ymchwil positif, cynhwysol a chydweithredol yn hanfodol i Weledigaeth, Gwerthoedd a Strategaeth 2030 y Brifysgol. Yn ganolog i’r weledigaeth hon mae ein nod o gyflawni rhagoriaeth o ran ansawdd, perthnasedd ac effeithiau ein gwaith ymchwil a menter ryngddisgyblaethol, gan gyflawni arloesedd a thrawsnewidiad llwyddiannus. Rydym wedi ymrwymo i sicrhau bod ein holl ymchwilwyr, ar bob cam o’u gyrfa, yn ffynnu mewn amgylchedd sy’n hyrwyddo rhagoriaeth, cynhwysiant a chynaliadwyedd.
Eleni rydym wedi atgyfnerthu ein nodau strategol i greu amgylchedd lle gall unigolion, syniadau a methodolegau amrywiol ffynnu. Ein nod yw sicrhau bod pob ymchwilydd, p’un a ydynt yn aelod o staff neu’n fyfyriwr, yn cael y cyfle i gydweithredu gydag uniondeb a meithrin partneriaethau teg a pharchus. Ein gwerthoedd craidd yw Rhagoriaeth, Cynhwysiant, Cydweithrediad, Trawsnewidiad, a Chynaliadwyedd, a byddant yn arwain pob agwedd ar ein hamgylchedd ymchwil.
Rydym yn parhau’n ymrwymedig i’r egwyddorion sydd wedi’u hamlinellu yn y Concordat i Gefnogi Datblygiad Gyrfa Ymchwilwyr, sy’n gweithredu fel ein fframwaith sylfaenol ar gyfer llunio ein diwylliant ymchwil, ein hamgylchedd a’n llwybrau datblygu gyrfa. Mae’r ddogfen arweiniol hon yn sail i sut rydym yn cefnogi staff academaidd, staff ymchwil a myfyrwyr ymchwil fel ei gilydd, gan sicrhau bod eu twf proffesiynol yn cael ei feithrin ar bob cam, o ddatblygiad gyrfa gynnar i rolau uwch. Mae’r Brifysgol wedi cymryd camau sylweddol yn mewnosod yr egwyddorion hyn i’n hecosystem ymchwil, gyda llywodraethiant a throsolwg yn cael ei ddarparu gan y Pwyllgor Ymchwil, wedi’i gadeirio gan yr Is-ganghellor Cynorthwyol Ymchwil. Mae’r pwyllgor hwn yn cynnwys uwch-reolwyr, arweinwyr ymchwil, staff ymchwil ar gontract, a chynrychiolwyr o blith myfyrwyr ymchwil ôl-radd, gan sicrhau agwedd gynhwysfawr a chynhwysol tuag at ddatblygiad ymchwil.
Mae Gweithgor y Concordat Datblygu Ymchwil, sydd erbyn hyn yn ei bedwaredd flwyddyn yn hyrwyddo datblygiad gyrfaoedd ymchwil yn rhagweithiol ac annog aelodau i ddod yn ‘Hyrwyddwyr’ dros ddatblygiad ymchwil. Mae cyfansoddiad amrywiol y gweithgor yn sicrhau bod yr holl leisiau o fewn cymuned y brifysgol yn cael eu cynrychioli. Mae’r Swyddfa Ymchwil yn parhau i reoli gweithrediadau’r grwpiau yma, gan sicrhau cydlyniad a chefnogaeth esmwyth ar gyfer datblygu gyrfaoedd ymchwil. Mae’r dull cydweithredol hwn yn meithrin arweinyddiaeth, perchnogaeth a chynnydd parhaus wrth wella datblygiad ymchwil ar draws y Brifysgol.
Mae ein nodau strategol 2030 yn blaenoriaethu traweffaith cynaliadwyedd a thrawsnewidiad ein hymchwil. Rydym wedi ymrwymo i sicrhau ariannu allanol a buddsoddi adnoddau mewnol yn strategol er mwyn cefnogi ein cymuned ymchwil a’u twf proffesiynol. Drwy feithrin cydweithrediad a phartneriaethau gyda diwydiant, cymunedau a sefydliadau addysg uwch eraill, a hynny’n rhanbarthol ac yn rhyngwladol, byddwn yn sicrhau bod ein hymchwil yn parhau i fod yn berthnasol, yn cael traweffaith a’i fod yn mynd i’r afael â heriau byd-eang; yn amgylcheddol, yn gymdeithasol, yn ddiwylliannol ac yn economaidd. Yn ogystal, rydym wedi ymrwymo i ddenu a meithrin unigolion sydd ag uchelgais i ddod yn ymchwilwyr nodedig. Mae’r ymrwymiad hwn yn ymestyn i fuddsoddi yn natblygiad ein cymuned ymchwil ôl-radd, gan sicrhau bod gan ein myfyrwyr yr adnoddau a’r gefnogaeth sy’n angenrheidiol i ffynnu a gwneud cyfraniadau ystyrlon i’r dirwedd ymchwil fyd-eang.
Ein nod yw creu a chynnal diwylliant ymchwil sy’n arddel y safonau uchaf o ran cynhwysiant, cydweithrediad, uniondeb a thwf proffesiynol, gan sicrhau bod ein hymchwilwyr ar bob cam o’u gyrfaoedd yn cael eu cefnogi i gyflawni rhagoriaeth a chreu traweffaith ystyrlon.

	Amcanion strategol a chynlluniau gweithredu’r Sefydliad ar gyfer cyflawni pob un o dair agwedd y Concordat (amgylchedd a diwylliant, cyflogaeth a datblygiad proffesiynol ymchwilwyr). 


	Mae’r Brifysgol wedi ymrwymo i feithrin diwylliant ymchwil cynhwysol sy’n cael traweffaith, ac sydd wedi’i alinio’n llawn gyda’r Concordat i Gefnogi Datblygiad Gyrfa Ymchwilwyr. Rydym wedi integreiddio egwyddorion Amgylchedd a Diwylliant, Cyflogaeth a Datblygiad Proffesiynol i mewn i’n hamcanion strategol newydd, gan sicrhau eu bod yn arwain ein strategaeth ymchwil a menter a chefnogi’r holl ymchwilwyr ar eu taith broffesiynol.

Amgylchedd a Diwylliant
Rydym yn canolbwyntio ar greu amgylchedd ymchwil fywiog a chynhwysol lle gall unigolion, syniadau a dulliau amrywiol ffynnu. Mae’r amgylchedd yn seiliedig ar egwyddorion uniondeb, tryloywder a chydweithrediad. Er mwyn meithrin yn amgylchedd hwn, rydym yn mewnosod arferion ymchwil agored a fframweithiau ymchwil cyfrifol drwy gydol y Brifysgol. Yn ogystal, rydym yn datblygu llwybrau gyrfa eglur, cymhellion a gwobrau sy’n annog ymchwilwyr i gyflawni eu potensial. Mae hyn yn cefnogi ein blaenoriaeth strategol o hyrwyddo gweithle cynhwysol a thryloyw ar gyfer yr holl ymchwilwyr, gan gynnwys staff academaidd, staff ymchwil a myfyrwyr ymchwil ôl-radd. Byddwn hefyd yn blaenoriaethu rheoli cyfleoedd o ran partneriaethau gyda diwydiant, y sector cyhoeddus a sefydliadau trydydd sector, gan greu perthnasoedd cydweithredol sy’n galluogi ymchwilwyr i ymgysylltu gyda heriau’r byd go iawn a gwella traweffaith eu gwaith.

Cyflogaeth
Mae agwedd deg, dryloyw, sy’n seiliedig ar deilyngdod tuag at gyflogaeth yn hanfodol ar gyfer creu amgylchedd lle gall ymchwilwyr deimlo eu bod yn cael eu cefnogi a’u grymuso i ragori. I’r perwyl hwn, rydym wedi ffocysu ar gynaliadwyedd rolau ymchwil a dilyniant gyrfa ymchwilwyr ar draws bob cam gan fod yn sail i dwf a chynaliadwyedd hirdymor cyflogaeth ymchwil. Yn ogystal, byddwn yn blaenoriaethu buddsoddiad mewn rolau arweinyddiaeth a swydd i ymchwil yn unig, gan sicrhau iechyd a chynaliadwyedd tymor hir ein gweithlu ymchwil. Rydym wedi ymrwymo i wobrwyo a dathlu ymchwil sy’n cael traweffaith ar draws y Brifysgol, gan sicrhau bod staff yn cael amser ac adnoddau er mwyn ymgysylltu mewn gwaith sydd â buddion cymdeithasol ymarferol. Ymhellach, byddwn yn creu cyfleoedd i ymchwilwyr adeiladu perthnasoedd cydweithredol gyda sefydliadau allanol, gan hwyluso ceisiadau ymchwil a chyhoeddiadau ar y cyd. Bydd y dull cydweithredol hwn yn atgyfnerthu llwyddiant a gwelededd ein hymchwil ar draws y sector.

Datblygiad Proffesiynol
Mae datblygiad proffesiynol yn ganolog wrth gefnogi ymchwilwyr i addasu i dirwedd ymchwil sy’n esblygu’n gyflym. Mae’r Brifysgol wedi ymrwymo i ddarparu ymchwilwyr gyda chyfleoedd i ddatblygu arweinyddiaeth, cydweithrediad a sgiliau arloesi. Byddwn yn ffurfioli datblygiad proffesiynol drwy ymgorffori 10 diwrnod o ddatblygiad proffesiynol i’r Model Dyraniad Llwyth Gwaith, gan sicrhau bod hon yn rhan strwythuredig, sydd wedi’i chefnogi o yrfaoedd ymchwilwyr. Fel rhan o’n nod Capasiti a Datblygiad, byddwn yn parhau i recriwtio ymchwilwyr, yn arbennig felly ar gyfer ein cymuned Ymchwil Ôl-radd, sy’n ganolog ar gyfer ein capasiti ymchwil. Byddwn yn cefnogi eu datblygiad proffesiynol, gan sicrhau eu bod wedi eu paratoi’n dda ar gyfer gyrfaoedd oddi mewn ac oddi allan i’r byd academaidd. Bydd Fframwaith Datblygu Ymchwilwyr cynhwysfawr yn cael ei ddatblygu er mwyn alinio gyda nodau strategol y Brifysgol a chynnig cefnogaeth datblygu gyrfa wedi’i deilwra i anghenion yr ymchwilwyr ar bob cam. Yn ogystal, bydd y Brifysgol yn ymestyn ei phortffolio o ganolfannau ymchwil a sefydliadau, gan ddarparu platfform er mwyn i ymchwilwyr gydweithredu, adeiladu arbenigedd, a chyfrannu at y gymuned ymchwil yn fyd-eang. 

Buddiolwyr y Concordat 
Bydd y gweithredoedd strategol a amlinellir uchod o fudd i’r holl staff academaidd (dysgu ac ymchwil) a myfyrwyr ymchwil ôl-radd. Mae’r unigolion yma’n hanfodol i gyflawni ein nodau strategol, o feithrin diwylliant ymchwil cadarnhaol a chynhwysol i greu ymchwil sy’n mynd i’r afael â heriau byd-eang. Mae ein dull yn sicrhau bod yr holl ymchwilwyr yn cael eu cefnogi a’u grymuso, gan eu darparu gyda’r offer, yr adnoddau a’r cyfleoedd maent eu hangen er mwyn rhagori a chyfrannu at lwyddiant hirdymor y Brifysgol.



	Crynodeb o gamau gweithredu a gymerwyd, a gwerthusiad o'r cynnydd a wnaethpwyd, yn y cyfnod adrodd presennol er mwyn gweithredu eich cynllun i gefnogi’r tair agwedd allweddol mewn perthynas â phob un o’ch grwpiau rhanddeiliaid allweddol. 

	Amgylchedd a Diwylliant
 
	Dros y 12 mis diwethaf, mae Prifysgol Wrecsam wedi parhau i adeiladu amgylchedd ymchwil cefnogol, cynhwysol a chydweithredol sy’n meithrin amrywiaeth, tegwch a lles i’r holl staff a’r myfyrwyr ymchwil ôl-raddedig. Mae ein gweithredoedd wedi cael eu harwain gan egwyddorion y Concordat, y Strategaeth Ymchwil ac ymrwymiad i greu diwylliant lle mae’r holl ymchwilwyr yn teimlo eu bod wedi’u grymuso i gyfrannu, tyfu a ffynnu.
Datblygu Rhwydwaith Staff Niwrogynhwysiant
Eleni, rydym wedi lansio’r Rhwydwaith Staff Niwrogynhwysiant, menter sy’n anelu at feithrin amgylchedd gwaith cynhwysol, cefnogol a niwroamrywiol. Mae’r rhwydwaith yn agored i holl staff Prifysgol Wrecsam, yn arbennig rhai sy’n uniaethu fel bod yn niwroamrywiol, rhai sy’n chwilfrydig ynghylch niwrowahaniaeth, ac unrhyw un sydd â diddordeb i gyfranu at weithle niwrogynhwysol. Cenhadaeth greiddiol y rhwydwaith yw sicrhau bod pawb yn y Brifysgol yn teimlo’n ddiogel, wedi’u cefnogi ac yn gallu bod yn hwy eu hunain yn y gwaith, yn rhydd o unrhyw wahaniaethu ac aflonyddu. Rydym yn credu’n gryf bod pobl yn perfformio’n well pan maent yn gallu bod yn hwy eu hunain wrth eu gwaith, ac mae’r rhwydwaith hwn yn gam hanfodol tuag at adeiladu diwylliant ymchwil mwy cynhwysol. Mae’r rhwydwaith hefyd yn anelu i gefnogi ymchwilwyr a myfyrwyr newydd, gan feithrin diwylliant o fentoriaeth, cydweithrediad a dealltwriaeth ar draws cymuned y Brifysgol.
Creu Diwylliant o Ymchwil Agored a Thryloyw
Mae’r Tŷ Agored ar gyfer Ymchwil a’n Cyfres Darlithoedd Cyhoeddus wedi parhau i ddarparu platfformau hanfodol er mwyn i ymchwilwyr rannu eu gwaith, meithrin trafodaeth a hyrwyddo cydweithrediad ac ymgysylltu gyda’r cyhoedd yn ein hymchwil. Mae’r digwyddiadau hyn yn annog tryloywder a galluogi mwy o ymgysylltu gyda chynulleidfaoedd mewnol ac allanol, gan arddangos ystod a thraweffaith ymchwil ym Mhrifysgol Wrecsam.
Tudalen Microsoft Teams Ymchwil ym Mhrifysgol Wrecsam 
Cafodd y Tîm ei greu yn dilyn ymgynghoriadau gyda staff ynghylch sut y byddent yn hoffi i ddiweddariadau, newyddion, cyfleoedd a llwyddiannau gael eu rhannu. Mae’r safle wedi dod yn hwb canolog ar gyfer ymchwilwyr i gysylltu, cydweithredu a dathlu llwyddiannau ar draws y Brifysgol. Mae’n cynnwys sianel breifat ar gyfer myfyrwyr ôl-radd, gan sicrhau bod ganddynt ofod penodol ar gyfer cyfathrebu a rhwydweithio. 
Cyhoeddi a Lansio Canllawiau Ymchwil sy’n Ystyriol o Drawma
Cafodd y Canllawiau Ymchwil sy’n Ystyriol o Drawma eu datblygu’n gydweithredol gan ein hacademyddion a sefydliadau allanol, gyda chefnogaeth gan Hwyluswyr y Concordat a dealltwriaeth a enillwyd drwy’r Caffis Diwylliant Ymchwil. Mae’r canllawiau hyn yn hyrwyddo arfer gorau ar gyfer cynnal ymchwil yn sensitif a chyda pharch. Drwy rymuso ymchwilwyr i greu polisïau ac arferion ar eu cyfer eu hunain, mae’r fenter hon yn cyfrannu’n uniongyrchol at feithrin diwylliant o gyfrifoldeb a pharch mewn ymchwil.
Cynlluniau Ariannu Mewnol er mwyn Cefnogi Diwylliant Ymchwil
Mewn ymateb i’r angen cynyddol am gefnogaeth sefydliadol wrth greu amgylchedd ymchwil positif, aethom ati i gyflwyno dau gynllun ariannu mewnol eleni: y Grant Diwylliant Ymchwil a’r Wobr Cydraddoldeb Hil a Chynhwysiant Ymchwil.
Mae’r Grant Diwylliant Ymchwil yn darparu ariannu i staff a myfyrwyr ôl-radd er mwyn darparu prosiectau sy’n meithrin cydweithrediad, arloesedd a gwelliannau cynaliadwy i’n diwylliant ymchwil. Mae’r grant yn blaenoriaethu prosiectau sy’n canolbwyntio ar Degwch, Amrywiaeth, Cynhwysiant a Hygyrchedd, yn ogystal â Lles. Mae’r mentrau hyn wedi’u bwriadu i wella lles a hyrwyddo arferion gweithio iach, gan gyfrannu at amgylchedd cefnogol, cynhwysol ar gyfer ymchwilwyr ar bob cam o’u gyrfa.
Cafodd Gwobr Cynhwysiant Cydraddoldeb Hil ac Ymchwil ei chyflwyno’n benodol er mwyn cefnogi a datblygu staff academaidd a myfyrwyr ôl-ddoethurol Du, Asiaidd ac o Leiafrifoedd Ethnig. Mae’r wobr hon yn annog ymgeiswyr i gynnig gweithgareddau ymchwil fydd yn eu grymuso yn eu gyrfaoedd academaidd wrth ddatblygu tegwch a chynhwysiant o fewn y gymuned ymchwil. 
Lansio Symleiddio Ymchwil
Gyda’r nod o wneud y broses ymchwil yn fwy hygyrch ac ymgysylltiol, rydym wedi datblygu’r fenter Symleiddio Ymchwil. Bwriad y rhaglen newydd hon yw rhesymoli’r broses ymchwil, gan gynig sesiynau blasu 15 munud, methodolegau ymchwil cyflwyniadol a sesiynau traweffaith yn y byd go iawn. Mae Symleiddio Ymchwil yn seiliedig ar adborth gan staff a myfyrwyr, wedi’i ddylunio i symleiddio a chreu eglurder ynghylch agweddau allweddol o ymchwil a sicrhau bod pawb, p’un a ydynt ar ddechrau eu gyrfa neu’n ymchwilydd profiadol, yn gallu mynd i’r afael â’r daith ymchwil gyda hyder.
Yn ogystal, fe wnaethom ni lansio’r Podlediad Symleiddio Ymchwil, wedi’i greu gan ein Hyrwyddwyr Concordat a’u cynnal gan ddau aelod o staff academaidd. Mae’r podlediad hwn yn gweithredu fel platfform i ymchwilwyr a myfyrwyr er mwyn trafod pynciau sy’n gysylltiedig ag ymchwil, rhannu llwyddiannau a heriau ac archwilio agweddau o ddiwylliant ymchwil da. Drwy feithrin deialog agored, mae’r podlediad yn cyfrannu at greu gofodau lle mae ymchwilwyr yn teimlo eu bod wedi’u cefnogi a’u grymuso i rannu eu profiadau a’u dealltwriaeth.
Nexus Wrecsam 
Eleni aethom ati i lansio Nexus Wrecsam, ein cyfnodolyn ymchwil mewnol sy’n cael ei adolygu gan gyfoedion. Cefnoga’r fenter hon ein hymrwymiad i feithrin diwylliant ymchwil cadarnhaol a chynhwysol. Mae’r cyfnodolyn yn darparu platfform mewnol ar gyfer myfyrwyr a staff i gyhoeddi ymchwil gwreiddiol, meithrin cydweithrediad a dathlu llwyddiannau academaidd. Mae Nexus Wrecsam yn ganolog i greu diwylliant sy’n cefnogi ymchwilwyr i rannu eu gwaith, gan roi a derbyn adborth, a mireinio eu syniadau. Drwy ddarparu platfform sefydliadol ar gyfer cyhoeddi, mae’r cyfnodolyn yn gwella ymgysylltiad staff a pherfformiad sefydliadol, wrth annog amgylchedd cefnogol a chynhwysol sy’n gwerthfawrogi cyfraniadau deallusol pob ymchwilydd, waeth ar ba gam gyrfaol y maent.
Polisi a gweithdrefn ar gyfer datblygu sefydliadau, canolfannau a grwpiau ymchwil
Eleni fe wnaethom lansio polisi a gweithdrefn newydd ar gyfer sefydlu Sefydliadau, Canolfannau a Grwpiau Ymchwil, sydd wedi’u halinio’n uniongyrchol gydag agwedd Amgylchedd a Diwylliant y Concordat. Bydd yr endidau yma yn meithrin cydweithrediad rhyngddisgyblaethol, gwella galluoedd ymchwil ac ymgysylltu gyda diwylliant, y gymuned a phartneriaid yn fyd-eang. Drwy ddarparu strwythurau a meini prawf eglur, rydym yn creu amgylchedd ymchwil cefnogol, cynhwysol lle gall ymchwilwyr ar bob cam ffynnu a chyfrannu gwaith sy’n creu traweffaith. Yn ogystal, rydym wedi canolbwyntio ar sicrhau bod yr endidau yma’n adlewyrchu ein Cenhadaeth Ddinesig, gan fynd i’r afael ag anghenion ein pobl, ein llefydd a’n partneriaid. Mae’r fenter hon yn atgyfnerthu ein hymrwymiad i ddiwylliant o arloesi, amrywiaeth a rhagoriaeth, gan gefnogi gweledigaeth ehangach y brifysgol ar gyfer ymchwil.

	Cyflogaeth
 
 
 
 
 
	Yn y flwyddyn ddiwethaf, mae Prifysgol Wrecsam wedi cymryd camau sylweddol i sicrhau bod ein hymchwilwyr a staff academaidd wedi’u cefnogi, eu cydnabod a’u gwobrwyo mewn ffyrdd sy’n dryloyw, sy’n seiliedig ar deilyngdod, ac sydd wedi’u halinio gydag amrywiaeth eu cyfraniadau a’u llwybrau gyrfa. Ein nod yw creu amgylchedd gwaith lle mae’r holl staff yn teimlo eu bod yn cael eu gwerthfawrogi, bod eu cyflawniadau’n cael eu dathlu, a bod ganddynt lwybrau eglur ar gyfer dilyniant gyrfa sy’n adlewyrchu holl ystod eu cyfraniadau i ymchwil, addysgu a datblygiad proffesiynol.
Adolygu Cydnabyddiaeth a Llwybrau Dyrchafiad
Rydym wedi dechrau adolygiad cynhwysfawr o’n llwybrau cydnabyddiaeth, gwobrwyo a dyrchafu. Mae’r adolygiad hwn yn canolbwyntio ar greu systemau mwy tryloyw a theg, sy’n cydnabod holl ystod y cyfraniadau a wnaed gan ein hymchwilwyr ar draws llwybrau gyrfa academaidd a phroffesiynol fel ei gilydd. Rydym yn sicrhau bod y llwybrau hyn yn cymryd i ystyriaeth rolau a chyfrifoldebau amrywiol ein staff, gan gydnabod ymchwil, dysgu, ymgysylltiad cymunedol ac arweinyddiaeth. Bwriad y fenter hon yw creu fframwaith cydnabyddiaeth a dyrchafiadau tryloyw sy’n gwerthfawrogi cyfraniadau amrywiol ein holl weithwyr, gan eu galluogi i ddatblygu a symud ymlaen mewn ffyrdd sy’n alinio orau gyda’u huchelgeisiau gyrfa unigol. 
Dathlu Cyflawniadau Staff
Menter allweddol eleni yw ffocws ar ddathlu cyflawniadau’r holl staff a’r myfyrwyr ôl-raddedig, waeth pa mor fawr neu fach. Mae cydnabod a chyfathrebu’r llwyddiannau yma’n ganolog i greu amgylchedd gwaith cadarnhaol a chymhellol. Mae cyflawniadau staff, o gyfrannu at gynhadledd, dechrau prosiect peilot a chyhoeddi ymchwil, i dderbyn dyfarniad ariannol, yn cael eu rhannu drwy nifer o sianeli mewnol ac allanol. Rydym wedi bod yn rhyngweithiol wrth ddefnyddio Teams Ymchwil Prifysgol Wrecsam, Ymchwil Misol, newyddlenni mewnol y campws, datganiadau i’r wasg, a phlatfformau cyfryngau cymdeithasol er mwyn dathlu’r cerrig milltir yma. Nid yn unig yw’r ymdrech hon yn tynnu sylw at gyflawniadau unigol ein cymuned staff a myfyrwyr ôl-radd ond mae hefyd yn atgyfnerthu ein gwerthoedd o gydnabod a gwerthfawrogi. Drwy ddathlu’r llwyddiannau yma, rydym yn cyfrannu at ddiwylliant lle mae staff yn teimlo eu bod yn cael eu gwerthfawrogi a’u grymuso. Mae’r gwelededd yma’n chwarae rhan hanfodol yn rhoi hwb i forâl, annog cyfraniadau pellach, a meithrin ymdeimlad o falchder a pherchnogaeth yn llwyddiant cyfunol y Brifysgol.
Mae’r ymdrechion hyn hefyd mewn aliniad uniongyrchol gyda nodau strategol ehangach y Brifysgol ar gyfer 2030, sy’n pwysleisio pwysigrwydd cymuned sy’n cael ei gyrru gan werthoedd ac arweinyddiaeth ranbarthol wrth yrru twf a symudedd cymdeithasol. Drwy rymuso staff, cydnabod eu cyfraniadau a darparu llwybrau gyrfa eglur, rydym yn helpu i greu amgylchedd lle mae ymchwilwyr yn teimlo eu bod yn cael eu gwerthfawrogi a’u cefnogi yn eu datblygiad proffesiynol.



	Datblygiad proffesiynol 
 
 
 
 
	Dros y 12 mis diwethaf, mae Prifysgol Wrecsam wedi parhau i fuddsoddi yn natblygiad proffesiynol ein cymuned staff a myfyrwyr ôl-radd, gan ddarparu ystod gynhwysfawr o gyfleoedd hyfforddiant a datblygiad sydd wedi’u halinio gyda’r Fframwaith Datblygu Ymchwilwyr a’n nodau strategol ar gyfer rhagoriaeth ymchwil.
Rhaglen Hyfforddi a Datblygu Ymchwilwyr
Eleni, fe wnaethom fireinio ein Rhaglen Hyfforddi a Datblygu Ymchwilwyr, sydd ar gael i’n holl staff a myfyrwyr ôl-radd, gan sicrhau ei bod yn bodloni anghenion amrywiol ein cymuned ymchwil. Mae’r rhaglen wedi’i threfnu i gategorïau penodol, gyda’r tri cyntaf yn alinio’n uniongyrchol gyda’r Fframwaith Datblygu Ymchwil a’n Rhaglen PGCert, yr Ymchwilydd Hyderus. Mae’r meysydd hyn yn canolbwyntio ar gymwyseddau hanfodol ar gyfer llwyddiant mewn ymchwil:
1. Ymgysylltu, dylanwad a thraweffaith: Wedi’i fwriadu i helpu i ddatblygu dealltwriaeth o ddylanwadu a chreu effaith ar gyd-destunau academaidd, cymdeithasol, diwylliannol ac economaidd, a datblygu sgiliau er mwyn ymgysylltu gyda hwy.
2. Llywodraethu Ymchwil a Threfniadaeth: Wedi’i fwriadu i wella gwybodaeth am y safonau, y gofynion a’r proffesiynoldeb sy’n angenrheidiol ar gyfer cynnal ymchwil.
3. Effeithiolrwydd Personol: Wedi’i fwriadu ar gyfer rheoli eu hamser, cydbwyso nifer o brosiectau a gwella cynhyrchiant personol.
Yn ogystal â’r rhaglen hon, rydym hefyd wedi ymestyn ein darpariaeth hyfforddi i gynnwys rhaglenni megis Symleiddio Ymchwil, Goruchwyliaeth Ddoethurol ac Arweinyddiaeth Academaidd. Mae’r sesiynau hyn wedi’u bwriadu i fynd i’r afael ag anghenion penodol, o symleiddio cysyniadau ymchwil cymhleth i baratoi ymchwilwyr ar gyfer rolau arweinyddiaeth o fewn y byd academaidd.
Hyfforddiant Cydweithredol 
Fel aelod o’r consortiwm GuildHE, rydym yn parhau i ddarparu mynediad at gyfleoedd hyfforddiant o safon uchel ar gyfer ein myfyrwyr ôl-radd, drwy ein partneriaeth gyda Phrifysgol East Anglia. Mae’r cydweithrediad hwn yn sicrhau bod ein myfyrwyr yn derbyn hyfforddiant cynhwysfawr a bod ganddynt y sgiliau sydd eu hangen ar gyfer gyrfaoedd academaidd llwyddiannus. Yn ogystal, rydym wedi pwrcasu rhaglen ar-lein Uniondeb Ymchwil drwy Epigeum. Mae’r hyfforddiant hwn yn ehangu arferion gorau mewn ymchwil, gan hyrwyddo diwylliant o uniondeb ymchwil ac ymddygiad cyfrifol, gan atgyfnerthu ein hymrwymiad i safonau moesegol uchel ar draws y sefydliad.
Gwnaed yng Nghymru
Mae Prifysgol Wrecsam wedi parhau gyda’i hymrwymiad yn y Rhwydwaith Concordat Datblygu Cymru, gyda chyfres lwyddiannus arall o ddigwyddiadau Gwnaed yng Nghymru wedi’u hanelu at ymchwilwyr gyrfa gynnar. Mae’r digwyddiadau hyn, sy’n tynnu sylw at gyfleoedd gyrfa y tu hwnt i’r llwybr academaidd traddodiadol, yn rhoi dealltwriaeth i ymchwilwyr gyrfa gynnar ynghylch y llwybrau gyrfa amrywiol sydd ar gael iddynt. Bydd siaradwyr a ddechreuodd eu gyrfaoedd mewn prifysgolion yng Nghymru yn rhannu eu profiadau ac yn trafod sut y bu iddynt drosglwyddo i yrfaoedd llwyddiannus mewn gwahanol sectorau yng Nghymru a thu hwnt. Mae’r fenter hon yn cefnogi datblygu gweithlu eithriadol o fedrus, sydd o fudd i Gymru, y DU ac yn rhyngwladol. Mae cynllunio eisoes ar droed ar gyfer cyfres 2026.
Rhaglen Arweinyddiaeth Ymchwil Cymru 
Rydym wedi bod yn gyfranogwr gweithredol yn Rhaglen Arweinyddiaeth Ymchwil Cymru, menter allweddol sydd wedi’i bwriadu ar gyfer datblygu arweinyddiaeth ymchwil ar draws prifysgolion Cymru. Mae’r rhaglen hon yn helpu i adeiladu cymunedau ymchwil cryf, amrywiol a chynaliadwy drwy grynhoi adnoddau ac arbenigedd o wahanol sefydliadau. Mae wedi’i fwriadu ar gyfer ymchwilwyr ac academyddion gyda chyfrifoldebau arweinyddiaeth, yn arbennig felly ar lefel Uwch Ddarlithydd neu Gymrawd Ymchwil Hŷn, ond croesewir ceisiadau gan rai sydd ar gamau gyrfa cynharach sy’n dal rolau arweinyddiaeth ymchwil. Mae’r fenter hon yn cefnogi ein hymrwymiad i atgyfnerthu arweinyddiaeth ymchwil a datblygu capasiti ymchwil ar draws Cymru.
Arloesedd a Thraweffaith
Yn unol â’n nod strategol o feithrin diwylliant o arloesi a thraweffaith, rydym wedi lansio nifer o fentrau ariannu mewnol newydd sydd wedi’u hanelu at hyrwyddo datblygiad proffesiynol a chydweithrediad ymchwil gyda phartneriaid allanol. Dau gynllun ariannu allweddol a gyflwynwyd eleni oedd:
· Ariannu Arloesi: Roedd y fenter hon yn gwahodd cynigion ar gyfer prosiectau ymchwil arloesol. Cafodd ymgeiswyr eu hannog yn gryf i gynnwys partneriaid diwydiant fel cyd-arweinwyr. Nod yr ariannu hwn yw gyrru arloesi a chreu ymchwil sy’n cael traweffaith ac sy’n mynd i’r afael â heriau’r byd go iawn.
· Ariannu Cydweithredu a Chyd-greu: Mae’r grantiau hyn yn cefnogi prosiectau ymchwil a ddatblygwyd mewn cydweithrediad gyda phartneriaid allanol, yn arbennig felly mewn cyd-destun rhyngddisgyblaethol neu draws-sector. Y nod yw meithrin partneriaethau hirdymor, ystyrlon sy’n datblygu ymchwil cynhwysol, trylwyr sy’n creu traweffaith.
Yn ogystal, rydym wedi cyflwyno ystod o wahanol gyfleoedd ariannu mewnol sy’n cefnogi datblygiad proffesiynol ac ymchwil, gan gynnwys dyfarniadau cyfraniadau i gynadleddau, grantiau teithio, grantiau gweithdai, grantiau cynhwysiant cymdeithasol, grantiau rhyngddisgyblaethol, grantiau arian cychwynnol a grantiau datblygiad personol bach. Mae’r grantiau yma’n helpu i sicrhau bod gan ymchwilwyr fynediad at yr adnoddau a’r gefnogaeth maent eu hangen er mwyn gwella eu datblygiad proffesiynol, ehangu eu rhwydweithiau a sicrhau amlygrwydd yn rhyngwladol.

	Rhowch sylwadau ar unrhyw wersi a ddysgwyd o’r gweithgareddau yr ymgymerwyd â hwy dros y cyfnod hwn ac unrhyw newidiadau rydych yn bwriadu eu gwneud i’ch cynllun gweithredu a mesurau llwyddiant o ganlyniad.

	Dros y flwyddyn ddiwethaf, mae Prifysgol Wrecsam wedi gwneud cynnydd nodedig wrth wella ein hamgylchedd ymchwil, wedi’i alinio gydag egwyddorion y Concordat. Drwy ein hymdrechion cyfunol, rydym wedi gallu meithrin diwylliant ymchwil mwy cynhwysol, cefnogol a chydweithredol. Wrth i ni adolygu ein cynnydd rydym wedi dysgu sawl gwers werthfawr fydd yn ein harwain ni wrth i ni barhau i atgyfnerthu ein gweithredoedd yn y dyfodol.
Un wers allweddol yw’r cynnydd mewn ffocws mewn meysydd penodol o agweddau ac egwyddorion y Concordat. Rydym wedi gweld twf sylweddol mewn mentrau sy’n gysylltiedig gyda’r Amgylchedd a Diwylliant. Mae’r mentrau hyn wedi cael derbyniad da, ond rydym yn cydnabod, fel gydag unrhyw amgylchedd sy’n newid, ei bod yn hanfodol sicrhau’r ymwybyddiaeth ac ymgysylltiad sy’n ehangu gyda’r Concordat ar draws holl gymuned y brifysgol. Er ein bod wedi gwneud cynnydd ardderchog wrth feithrin cydweithrediad a sicrhau bod sawl rhan o’r brifysgol yn gysylltiedig, rydym yn cydnabod bod cyfle i gael hyd yn oed mwy o bwyllgorau, adrannau a gweithgorau i ymgysylltu ac i ddeall a chyfrannu’n rhagweithiol at egwyddorion y Concordat. Bydd hyn yn ein helpu i atgyfnerthu’r ymrwymiad i ddiwylliant ymchwil ar draws y brifysgol. 
Rydym hefyd wedi profi mwy o weithgaredd a momentwm ym meysydd Datblygiad Proffesiynol a Chyflogaeth. Fodd bynnag, rydym yn cydnabod bod cydbwyso datblygiad proffesiynol gydag ymrwymiadau gwaith o ddydd i ddydd yn gallu bod yn heriol. Rydym yn cynllunio i gyflwyno fformatau mwy hyblyg ar gyfer hyfforddi, rhwydweithio a datblygiad proffesiynol er mwyn sicrhau bod y cyfleoedd hyn yn hygyrch i ystod ehangach o staff a myfyrwyr ôl-raddedig.
Gwers bwysig arall yw’r angen i atgyfnerthu ein prosesau monitro a gwerthuso. Er ein bod wedi derbyn adborth positif ar nifer o fentrau, ac yn arbennig felly o ran meithrin diwylliant ymchwil mwy cynhwysol a thryloyw, rydym yn cydnabod ein bod angen casglu tystiolaeth fwy cydnerth er mwyn olrhain traweffaith ein gweithredoedd. Mae hyn yn cynnwys casglu data a dolenni adborth mwy systematig, a sicrhau bod ein gweithgareddau’n alinio’n agos gyda nodau hirdymor y brifysgol ac egwyddorion y Concordat.
Yn ogystal, yn unol â Gweledigaeth 2030 Prifysgol Wrecsam, rydym wedi alinio ein cynllun gweithredu ar gyfer y cyfnod 2023-2026 gyda nodau a blaenoriaethau ehangach y brifysgol. Rydym yn gyffrous i weld sut mae ein mentrau sy’n tyfu, megis y Cyfnodolyn Nexus Wrecsam a’r fframwaith Sefydliadau, Canolfannau a grwpiau Ymchwil yn cyfrannu at adeiladu cymuned ymchwil gryfach a mwy arloesol. 
Wrth edrych ymlaen, rydym yn cynllunio i barhau i fireinio ein hagwedd gyda ffocws o’r newydd ar sicrhau bod holl agweddau’r Concordat: Yr Amgylchedd a Diwylliant, Cyflogaeth a Datblygiad Proffesiynol wedi’u blaenoriaethu’n hafal a’u hintegreiddio ar draws y brifysgol. Er bod rhai meysydd penodol wedi gweld mwy o weithgaredd a mentrau eleni, rydym yn parhau’n ymrwymedig i feithrin amgylchedd ymchwil cynhwysol a chyflawn sy’n gwerthfawrogi pob agwedd o’r daith ymchwil yn gytbwys.
Bydd y gwersi a ddysgwyd yn ein helpu ni i fireinio a gwella ein mentrau, gan sicrhau diwylliant ymchwil mwy integredig a chynhwysol ym Mhrifysgol Wrecsam. Rydym yn parhau wedi ymrwymo i wella ein diwylliant ymchwil, gan rymuso ein staff a’n myfyrwyr a pharhau i greu rhywle lle y gall ymchwilwyr ffynnu, arloesi a chyfrannu at newid cymdeithasol positif.

	Edrych tua’r Dyfodol 

	Wrth edrych ymlaen at y 12 mis nesaf, mae Prifysgol Wrecsam wedi ymrwymo i ddatblygu ei diwylliant ymchwil ymhellach ac atgyfnerthu ein cefnogaeth ar gyfer ymchwilwyr a’r amgylchedd ymchwil fel ei gilydd. Gan adeiladu ar ein cynnydd hyd yma, byddwn yn ffocysu ar nifer o fentrau allweddol sydd wedi’u hanelu at atgyfnerthu llwybrau gyrfa, hunaniaeth ac arweinyddiaeth ymchwil, a rheoli pobl yn ardderchog ar draws y sefydliad.

Llwybrau Gyrfa a Dyrchafu Eglur a Thryloyw
Un o’n prif flaenoriaethau yw adolygu a gwella dilyniant gyrfa a llwybrau dyrchafiad eglur a thryloyw ar gyfer ymchwilwyr a staff academaidd. Bydd hyn yn cynnwys datblygu llwybrau ymhellach fydd yn cydnabod holl ystod cyfraniadau gan ymchwilwyr, gan dynnu sylw at gyfleoedd ar gyfer llwybrau gyrfa amrywiol o fewn y byd academaidd, ymchwil a thu hwnt. Ein nod yw sicrhau bod dilyniant gyrfa wedi’i alinio gyda nodau a gwerthoedd y Brifysgol, gan gydnabod ymchwil ac arloesi, addysgu, arweinyddiaeth, ymgysylltiad cymunedol a datblygiad proffesiynol. Byddwn hefyd yn canolbwyntio ar ehangu cefnogaeth yrfaol ar gyfer ymchwilwyr drwy gael mynediad at fentoriaid, gweithwyr proffesiynol gyrfaoedd ac amrywiaeth o gyfleoedd hyfforddi sy’n eu helpu i gynllunio a pharatoi ar gyfer llwybrau gyrfa amrywiol.

Ffocws ar Hunaniaeth ac Arweiniad Ymchwil
Byddwn yn parhau i feithrin hunaniaeth ymchwil cryf ym Mhrifysgol Wrecsam, gan sefydlu ymchwil fel conglfaen yn natblygiad y sefydliad a’i alinio gyda’n nodau strategol ehangach. Bydd atgyfnerthu arweinyddiaeth ymchwil yn rhan ganolog o hyn. Rydym yn cynllunio i ehangu hyfforddiant arweinyddiaeth ar gyfer ymchwilwyr, yn arbennig ymchwilwyr gyrfa gynnar a chanolig, gan sicrhau bod ganddynt y sgiliau a’r hyder i arwain prosiectau ymchwil, cydweithrediadau a mentrau. Byddwn hefyd yn canolbwyntio ar ddarparu cefnogaeth i reolwyr er mwyn eu helpu i fentora ac arwain ymchwilwyr a staff academaidd, gan sicrhau eu bod wedi cael eu paratoi’n dda er mwyn mynd i’r afael â gwahanol lwybrau gyrfa. 

Rhagoriaeth mewn Rheoli Pobl
Rydym wedi ymrwymo i sicrhau bod rheolaeth pobl ardderchog yn cael ei hyrwyddo drwy gydol y brifysgol. Bydd hyn yn cael ei fewnosod yn ein diwylliant sefydliadol, gyda ffocws ar feini prawf dyrchafiad tryloyw, gwerthusiadau blynyddol a dyraniad llwyth gwaith. Ein nod yw sicrhau bod gan reolwyr yr offer a’r adnoddau er mwyn darparu’r gefnogaeth mae ymchwilwyr a staff academaidd ei angen i ffynnu, yn arbennig felly ym meysydd datblygiad proffesiynol, dilyniant gyrfa, a chydbwysedd rhwng bywyd a gwaith. Drwy feithrin diwylliant o gyfathrebu agored, disgwyliadau eglur, a chydnabyddiaeth deg, ein nod yw cefnogi’r holl ymchwilwyr er mwyn iddynt gyrraedd eu llawn botensial.

Diwylliant o Ymchwil Agored a Thryloyw
Mewn aliniad gyda’n hymrwymiad i ymchwil agored a thryloyw, byddwn yn parhau i ddatblygu a rhoi mentrau allweddol ar waith, megis mentrau Datganiad Asesu Ymchwil a Mynediad Agored. Bydd y gweithredoedd hyn yn sicrhau bod ein hymchwil yn hygyrch, yn creu traweffaith, gyda sianeli eglur ar gyfer adborth, cydweithredu a rhannu gwybodaeth. Byddwn hefyd yn canolbwyntio ar greu rhwydweithiau ymchwil rhyngddisgyblaethol newydd, gan ddarparu ymchwilwyr gyda chyfleoedd i gydweithredu ar draws disgyblaethau a meithrin arloesi. 



 
Llofnod ar ran corff llywodraethu:  
Unigolyn cyswllt ar gyfer ymholiadau:  
Bydd yr adroddiad blynyddol hwn yn cael ei ddadansoddi gan Universities UK, ysgrifennydd y Concordat Cefnogi Datblygiad Ymchwilwyr, er mwyn adnabod arferion da, themâu i’w datblygu a gwybodaeth i wella polisi ac ymarfer diwylliant ymchwil cenedlaethol.  
Os oes gennych chi unrhyw gwestiynau, neu awgrymiadau ar sut y gellid gwella’r broses adrodd, cysylltwch â’r ysgrifennydd: CDRsecretariat@universitiesuk.ac.uk  www.researcherdevelopmentconcordat.ac.uk  

